
1.     Vinočku zelenyj

Vinočku zelenyj 

už jem ťa stratila,

 už za čepec ženy 

jem ťa vyminila.

Budu banovala 

vinočku za tobom,

 nebudu chodila

 už vecej pid tobom.

Jak nam dobri bylo

 pokaľ jem ťa mala, 

ale moja mamka 

za čepec ňa dala.

Už lem ťa vinočku

 budu spominala, 

čom to moja mamka 

pid čepec ňa dala?

Budu sobi ťažko 

na čepec zvykala, 

tvoja krasa mi 

lipše pasovala.

Na tebe vinočku

 nikda nezabudu, 

o tobi špivati 

svojim ďiťom budu.

No každa musime

 raz vinok stratiti, 

nestratit lem tota

 što choče divčiti.

A ja starom divkom

 zostati nechcela,

 pid čepcom neperša

 jem z našoho sela.

Snom každoj divočky

 dobri ša vydati,

 po boku virnoho

 manžela kračati.

Neznam de vinočku 

de ťa voda žala, 

ale v dobrim budu

 na ťa spominala.

2.     Lechko na serci

Ked lechko na serci 

dobri ti pracuje,

 žaludok maš povnyj 

nič ti nechybuje.

Zdravičko ti služyt 

do roboty chodiš, 

ked robota dobra 

piňazi zarobiš.

Žyvot maš spokijnyj 

nič ťa nemorduje, 

povič što ku šťasťu

 ti iši chybuje?

I rodina zdrava 

šytko ša ti darit, 

dobri v taki pohodi

 ša ti hospodarit.

Ked jes molodeňkyj

 lasku sobi najdeš, 

v manželskim žyvoti 

svoje šťasťa najdeš.

Pridut i starosti 

žyvot je už takyj, 

ne každyj ho mame 

dobryj a jednakyj.

No komu zdravičko
 v žyvoti hapruje, 
zo žyvota takyj
 už ša neraduje.

Nemat radisť z ňoho 
zasmučenyj chodit, 
takomu človeku
 nedobri ša vodit.

Nekaždomu ša darit 
šťastňi sobi žyti, 
takyj osud naš 
tak to musit byti.

Ani pri chvorobi 
nikda nezufajme,
 na každu chvorobu 
dakyj lik ša najde.
3.     Bude ministrom

Takyj malyj a hlupyj

što zťa chlopče bude?

že budu minister!

povidajut ľude.

Može budu i prezident

 ked tak povidajut, 

po urjadoch šadi

 i hlupych trimajut.

Ale otec povil: 

budeš študovati!

hlupoho ministra

 ja nechoču mati.

Za koruny na vysoku

 tatko ho dostali, 

že bude minister 

už ša radovali.

Vysoka mu nevoňala, 

voňali divčata, 

byla to kalvarija 

pro mojoho tata.

Laska veľo stojit 

tato dobri znali, 

iši i za skušky

 koruny davali.

Tatko byl riaditeľ

 znal jak vin študoval,

 na ňoho jem ša pridal

 ta ša nečudoval.

Za koruny vysoku 

z bidom domordoval, 

ale na prezidenta 

už nekandidoval.

Na ministerstvi tato

 mal znamosti veľo, 

bude ša ti synu 

tam dobri darilo.

Učiti na vysoki 

ša ti nechotilo, 

ale na ministra

 bude to stačilo.

Iši hlupšy tam 

kolo ňa sidili, 

nakonec ministra 

z mene urobili.

Ľude povidali 

čistu pravdu mali,

 ale veľo korun 

otec zato dali.
4.     Papalaši na salaši

Poschodili ša papalaši 

na jednim salaši,

 kormili ša na dobrim

 baraňim guľaši.

Masť dolom borodom

 lem im tak stikala,

 gazdivska slivovica

 tam nechybovala.

Žeby bylo veselo 

muzika im hrala, 

ľudova špivačka

 moderny špivala.

Molody stripterky 

sobi objidnali, 

štatny piňazi tam

 barz nesanovali.

Najtučnišyj baran 

na ražňi ša krutil, 

dobri zaplatili 

ale bača smutil.

Nebuď smutnyj bača!

kupiš soj druhoho, 

a zaťaľ na vivci 

skač ty misto ňoho.

Budu Vam zadarmo 

se guľaš davati, 

keby ste chodili 

na vivci skakati.

Barz ša urazili 

toty papalaši,

 mame tu stripterky 

šumny na salaši!

Keby ste panove 

koruny nemali, 

ta Vas starych osliv 

by lem opľuvali.

Vašy ženy doma 

dobri Vas poznajut,

 zato sobi šmilo 

milenciv trimajut.
5.     Modlidba

Tak ša jedna žena

 každyj deň molila,

se v cerkvi holovom 

až o zemľu bila.

Na čeli od buchaňa

 modrinu dostala,

 že jej mat na čeli

 iši nezbadala.

Posmoť ša na sebe
 siňak jes dostala!

čom jes tak jak my 
česť Bohu nedala?

Tak ji ženy povidali 
ona nevirila, 
až ked do zerkajla 
doma posmotrila.

Strašňi zahrišyla 
čom siňak dostala,
 šak ja vece česti 
jak oni ti dala.

Od todi už vece 
čelom nebuchala, 
a tak jak ostatni 
česť Bohu davala.

Až taka pobožna 

skutočni nebyla,

 najvekšy klebety 

po seli nosila.
Nasilu v žyvoti

 nič neprehaňajme, 

každomu chto dobryj

 jednaku česť dajme.

Najvece zla robľat 

što ša pretvarajut, 

taky ľude ku pravdi 

barz daleko majut.

Silenu molitvu nam

 ani Boh neprijme, 

zapovidi joho 

čestňi dotrimujme.
6.     Svaľba humoru

Ked ša ženil humorista

 bral soj humoristku,

 prišahu skladali 

v kostoli v Mestisku.

V Mistisku barz veľo

 ľudi pozeralo,

 vinčanku humoru

 tu iši nemalo.

Vinčal ich kňaz humor 

prišahu skladali, 

do smerti humoru 

virnosť prišihali.

Najlipšy humoristi 

družbami ša stali, 

a družky lem toty 

što srandu poznali.

Svaľba ša konala 

v Svidnickim „Rubiňi“ 

švitovy humoristy
 na ňi nechybili.

Z Kocurkova hudba

do tancu im hrala, 

tota slavna „z marsu“ 

tam šancu nemala.

Funes byl starosta

 tak vylosovali, 

žeby zos toj svaľby 

daku srandu mali.

Veľkoplošnu obrazovku

 namontovati dali, 

z pešoj zony Svidničane

svaľbu pozerali.

Švitovy humoristi 

peršy hušli hrali, 

našy toho veľo 

tam neukazali.

Zahraničny vtipy 

predjidlo davali,

a i hlavny jidla 

lem z humoru mali.

Taku svaľbu Svidničane

 iši nevidili, 

dobri, že od šmichu

 ša nerozpučili.

Može svaľba by tu

 i tyždeň trvala, 

konštrukcija „Rubinu“ 

by nevytrimala.
7.     Žyvot humorom peretkanyj

Cilyj žyvot naš 

humorom peretkanyj,

 jak na pokrivci vzorky 

tak pozaplitanyj.

Osudy, udalosti, radosti

 jak listy obertame,

 bo v knihi žyvota 

šytko napisane.

I toto što nezname 

už tam zapisane,

 no veľo znas šytko

 už ša nedozname.

Dobri, že doperedu 

osud nepozname, 

ale dobryj humor

 šytky radi mame.

Žyvotom nas provodit 

dobre a i plane, 

tak už to v osudoch

 ľudi zapisane.

Keby žyvot nebyl

 humorom peretkanyj, 

nebylo by veselosti

 žyvot by byl planyj.

Chodili by zme smutny

 taky bez ochoty, 

nebyla by chuť 

ani do roboty.

Dobryj humor v žyvoti 

neraz nam pomože,

 i najvekšyj smutok 

odohnati može.

Jak jidlo nekorenene 

človek bez humoru, 

otvorme mu dveri

 pustme ho do domu.
Z humorom o veľo

 lekše ša nam žyje,

 bo každyj ša rad 

v žyvoti zašmije.

Každyj deň ša šmijme

 z toho nepukneme,

 no svomu zdravičku 

šmichom pomožeme.
8.     Uzka draha

Ide chlop po drahi 

barz znim zamituje, 

vitor lem slabickyj 

sem tam soj zaduje.

Ide druhyj oproti 

strašňi ša čuduje, 

že vitor slabeňkyj 

tak znim zamituje.

Štože ša vam chlope 

štože ša vam stalo, 

draha jak dalnica

 a vam iši malo?

Nestarajte ša o mene

 ja vas troch obyjdu, 

žena doma čekat 

dajak domu pridu.

Što išol oproti 

hneď mu zapalilo, 

že toto hovedko 

barz veľo vypilo.

Nazval ho hovedkom

 i ono mat miru,

 toto mat v holovi 

ozonovu diru!

Jakos ňa obyšol 

horše zamitalo,

 i šyrokoj dalnici 

by mu bylo malo.

Neznam jak ho žena 

doma privitala,

 no radisť veliku

 asi barz nemala.

Može že i žeňi 

byla uzka draha, 

ked ša spita domu 

zos korčmy vertala.

Že v jedni posteli 

spolu ša vyspali, 

jak teľatka na sebe 

rano pozerali.

Kedys chodil mužu

 ja ťa tu čekala,

 cilu nič pro tebe

 jem ša nevyspala.

Veľo takych rodin 

što tak nažyvajut, 

od slušnoho žyvota

 barz daleko majut.
9.     Zapad dakoli

Dakoli na zapadi 

šytko zme kritizovali, 

ked zme socializmus 

u nas budovali.

Štat bez kapitalistiv

 zme soj budovali, 

našym kapitalistom 

tovarňi zme žali.

Bohačiv kulakiv 

zme likvidovali, 

moderne hospodarstvo 

zme tu budovali.

Pomaly rovnopravnosť

 už nastala,

 robotnicka trieda 

tu rozkazovala.

Tak jak v raju ľude 

dakotry ša mali,

 ale za zapadom

 zme zaostavali.
A tak nazad stary 

časy ša vernuli, 

nežnu revoluciju 

zme tu urobili.

Toty šykovnišy 

šancu využyli,

 sukromny podniky 

sobi založyli.

Za babku podniky 

soj odkupovali, 

a nebylo koli

 miliony mali.

Europska unija

 i nas soj zobrala,

žeby ša zapadu 

skoro vyrovnala.
Molody soj zvykli 

stary nadavajut, 

že nizky dochodky

 ku starobi majut.

Jak bylo dakoli

 bude i na kinci,

 bačove tu novy 

ale stary vivci.

Každyj ša ženeme 

do toj panskoj slasti, 

už nemat chto u nas 

ani kozy pasti.
10. Popovy kozy

Kupil pip dvi kozy

 taky iši maly, 

po kerti zelenoj 

travičky dosť mali.

Jak vyrosli vekšy 

moloko davali, 

popaďa i pip 
barz ho radi mali.

Nedaleko od fary 

Romove byvali, 

oni kozľatinu 

strašňi radi mali.

Pip čornoho capa 

iši zadovažyl,

 žeby mu kozičky

 dobri vnoči stražyl.

Na fari byl kľud 

šytko tam zaspalo, 

dvoje Romiv ticho 

ku šopi kračalo.
Slabo mišac švitil

 branku otvarjali,

a zrazu pred sobom

 rožyska zbadali.

Od strachu do dveri 

popovych vletili, 

dobri, že z pantami

 ich nevylomili.

Trjasli ša jak osiky 

ked popa zbudili, 

že kolo joho koz

 čorta uvidili.

Žaden čort tam neje 

čornyj cap vartuje!

rohami zlodijiv 

často počastuje.

Zato vam povidam:

pozor soj davajte!

v noči kolo šopy 

barz ša nemotajte!
11. Človeče nezlob ša!

Človeče nezlob ša!

tota hra ďablova,

 vykopnul ťa z drahy 

a začinaš znova.

Znova mečeš kocku 

šestka neprichodit, 

a druhyj pomaly 

ku cilu prichodit.

Už lem jeden schodik 

od cila ho dilit,

 treťi ho neľutostni

 jak konar odpilit.

I vin meče kocku 

šestka ša chkazala,

že pride do ciľu 

nadiju mu dala.

Četvertyj soj lechko

 drahom pokračuje, 

lem jedna figurka 

do ciľa chybuje.

I my soj v žyvoti 

figurky ťahame,

 či prideme do ciľa

 to iši nezname.

Nekaždomu ša darit 

treba rozmyšľati, 

nejednu prekažku

treba prekonati.
Ale tot chto choče 

a mat pevnu voľu, 

tot nepustit z ruk 

nikda metu svoju.

Lem slaboch bez voľi 

v žyvoti stračenyj,

 tak jak suchyj konar 

bude odlomenyj.

Žyvot je už takyj 

nič nam nedaruje, 

nekaždomu vňim

 lechko ša bojuje.
12. Zadumanyj poštar

Sidit poštar na pošti 

na nič nereaguje, 

holova pidperta

 tuho rozdumuje.
Kolega ša žviduje

 što tak rozdumuješ?

ku tobi bišiduju

 ty nereaguješ.

Holovu soj trapľu 

jak trafľu do domu, 

mali mi davati

 nove čislo domu.

I ked nove čislo 

na budovu dali, 

budova zostala 

budovu nežali.

Pered dverjami mušu 

kus dovše zvoniti, 

či mi dveri pride

 žena otvoriti.
Rano prišol veselyj 

žena otvorila, 

čislo dvasto mame

 v dverjach mi povila.

Šak jem ti povidal 

že dom nezobrali, 

to lem ich na novo 

perečislovali.

Každoho poštara

 take dašto trapit, 

ked nemat čislo domu

 ta ani netrafit.

Haňba netrafiti 

do vlasnoho domu, 

to ša poštarovi 

stalo lem jednomu.
Može mal pid čapkom

 jak dumal kolega, 

ale z poštariv ša 

šmijati netreba.

Bez nich by zme poštu 

domu nedostali, 

ani čerstvu tlač 

by zme nečitali.

Že najhlupšy ľude?

už davno neplatit!

do každoho domu

dobryj poštar trafit.
13. Kosil gazda luku

Kosil gazda luku

 barz ša rozpadalo,

 v taki liji kositi

 nijak ša nedalo.

Nedaleko lipa

 košata stojala, 

jak ambrela gazdu

 pid sebe prijala.

Gazda pid tom lipom 

kus sobi podrimal, 

že už perestalo 

jakoskaj nevnimal.

Prebral ša z drimoty

 vonku nepadalo, 

ale tu pid lipom

 na ňoho kvapkalo.

Što ša Bože stalo?
šak už perestalo, 

a na staru lipu

 lem teper začalo?

Vyšol z pid toj lipy

 i tak rozdumuje, 

čom to zos toj lipy

 iši doč zlituje.

Asi veľo vody

 lisťa zatrimala, 

zato ich po kapkoch

 na zemľu puščala.

Kebym vyšol skorše 

vyšol by jem suchyj, 

klepnul soj po čeli

 čom jem takyj tupyj!

Ale luka po dodžu 

dobri ša kosila, 

ani kosa v travi

 tak ša netupila.
Pri každi roboti 

treba rozmyšľati, 

bo nikda nezname 

što ša može stati.

Takyj zakon prirody

 lisťa doč strimuje,

 zemľa magneticka

 z listiv ho sťihuje.
14. Hlubokom dolinom

Hlubokom dolinom

 bystra voda teče,

 pačit ša mi divča 

ale ňa nechoče.
V ti dolini zme ša 

dvoje zoznamili, 

ked z mista divčata 

stromky tu sadili.

Ja robil lisnika

 ša mi zapačila, 

často tu stromiky

 saditi chodila.

Ja jej napominal

bo plano sadila, 

do dakotroj jamky

 i po tri šturila.

Dovše nechodila

 barz ša pohnivala, 

asi disciplinu 

v laski barz nemala.

Raz zme ša v tim misti

 nahodom stritili, 

už jak dobri znamy

 zme ša pozdravili.
Ona ša priznala 

že ša pohnivala,

 bo kolo ňoj kamaradka

 po vece davala.

I ostatni klamali

Ty vidil lem mene?

ale zaraň pridu 

ta ša dohodneme.

Rano jej počekal

 radisť z toho mala,

 budeš misto mene

 tu kontroľovala.

Ja posmotru lis 

potim ša stritneme, 

dufam, že hnivati 

už ša nebudeme.
15. Neďiľa pri voďi

Krasna litna nediľa 

sonce soj pripikat,

molode i stare 

ku vodi utikat.
Niže sela pid mostom

 vodu pidhorodili,

žeby ľude ša v ňi 

kuščik osvižyli.

Povidat baba didovi 

poď ša okupame,

 ľudom ukažeme

 jaky plavky mame.

V bazari jem kupila 

sobi kvidkovany,

 pro tebe v obchoďi 

taky bodkovany.

Pid verbom ša oboje 

v tiňi oblikali, 

žeby totu modu 

šytkym ukazali.

Dido jak muchotravka

 ku vodi kračali, 

solomjanyj krysak 

na holovu dali.

Baba jak sudok piva

 lem ša tak kačala, 

čorny okuľari 

na oči soj dala.

Jedno druhe „niveom“ 

dobri namastilo,

 žeby ša ich ostre 

sonce nechopilo.
Midži ostatňimi 

lem ša tak bilili, 

jak keby vo vapenki 

oboje robili.

Ale i ich sonce 

kus ša poimalo, 

vyborňi ša v noči 

babi z didom spalo.

Pak každu neďiľu 

ku voďi chodili,

 skoro jak Indiane 

tak ša opalili.
16. Poberaj ša starec

Poberaj ša starec 

prišol mišac marec,

 nebudeš už šal 

za potokom jarec.
Takyj telegram didovi 

zubata poslala, 

že už dobre misce

 mu porychtovala.

Do neba ťa nevozmut

 majut obsadene, 

peklo hrišnikami 

tyž je preplnene.

Nepatriš do pekla 

to jem davno znala, 

no v mitarstvi misce 

jem ti vyžebrala.

Dido poslal telegram

 žeby počekala, 

žeby misto ňoho 

druhoho zobrala.
Iši paru rokiv 

choču soj požyti, 

tot jarec bym chotil 

iši pokositi.

Zubata nazloščena 

dida navštivila,

 nevydumuj starec!

ostro mu povila.
Nešpekuluj veľo

 ty byl planovanyj!

bo inšak mi plan 

byl by naburanyj.

Midži tym ša misce 

v nebi uvolnilo, 

potrimati ho 

ša mi podarilo.

Tam nebudeš robil 

budeš odpočival, 

na žyvot na zemli 

nebudeš spominal.
17. Šykovnyj zajac

Vadit ša zajačica 

zo staršym zajačkom, 

ked ide poľovnik 

čom čekat za krjačkom.
Ja odskoču se 

za staroho buka, 

poľovnikovi ukažu 

spoza ňoho ucha.

Ked namirit pušku 

todi ucha skryju,

 tiko brokiv vyšlo

 na buku rachuju.

Ja ho mamo v liši

 se tak provokuju,

 ked netrafit hrišyt 

a ja ša raduju.

Kebys čula mamo

 jak vin znat hrišyti, 

od šmichu ša idu 

skoro zadusiti.

Taky slova vyberany

 zajaci nemame, 

ani nikda sobi 

tak nenadavame.

Žeby jem skočil 

na svoju staru babu, 

ale inšak povil 

povisti ša haňbľu.

I na zaraň pridu 

choc velike šveto, 

z tvojoho kožucha

 urobľu rešeto.

I na tebe mamo 

nadaval škaredo, 

že jes vychovala 

ňa tak jak hovedo.

Žem ša pridal na vica 

žeby ho šlak trafil, 

bo ani joho brokami

ani raz netrafil.
Staryj somarisko!

što soj dovoľuje?

ked neznat striľati 

naj doma trenuje!
18. Vraždy

Vraždy, vraždy, vraždy 

každyj deň čujeme, 

zme ľude miromilovny 

čom ša mordujeme?
Lem jeden žyvot zme

 od Boha dostali, 

žeby zme sobi ho

 v zdravľu užyvali.

Nedobrovoľni ľude 

denni umerajut, 

jake to vrahove 

serce v hrudi majut?
Dobre serce v hrudi 

by to nedokazalo, 

žeby druhomu človeku 

vzacnyj žyvot žalo.

To ne ľude vrahove

 ked tak rozdumujut, 

že nevinnych ľudi 

jak zvir zamordujut.

Pri prirodnych živloch

 ľude umerajut, 

i nekvalitny drahy 

soj daň vyberajut.

Ked prirodnom smerťom 

ľude umerajut,

 toty už svij žyvot

 perežytyj majut.
I takych nam ľuto 

smutkom ich odprovadžame,

 ale v sercach svojich 

dovho spominame.

Smutok za molodym 

nedast ša opisati, 

takym vrahom holovu

 trebalo by sťati!!!

Zub za zub, oko za oko 

kotry tak konajut, 

slabyj trest je zato

 že ich zaperajut.

Vrahovi lem smerť!

inše nepomože, 

odsidit soj trest 

zajs vražditi može.
19. Obecnyj bujak

Ľude jak na cirkus 

v seli ša poshadžali,

 ked na seli obecnoho

 byka zabijali.
V seli už korovy 

davno nechovali,

 nadarmo by žerti

 bykovi davali.

Bujačisko jak hora 

dobri vykormenyj, 

chudačisko na smerť 

nebyl pripravenyj.

Štirme ho z obecnoj

 stajňi vyvadžali, 

nejeden kopanec 

od ňoho dostali.
O molodu hrušku 

byka priviazali,

 potrebne naraďa 

soj porychtovali.

Byčisko ša zhorbil 

hruška nevytrimala, 

vytorhnuta z koriňom 

na zemli ležala.

Tak jak z perkom začal

 pres selo vtikati, 

chlopi ša bojali

 byka poimati.

Midži verbami byka 

hruška nepustila, 

midži dvi verby ša

 pevni zaklinila.

Sokyrom ša bojali

 byka doraziti, 

mušil ho poľovnik 

mistnyj zastriliti.

Ale mesa na kermeš 

veľo z byka mali, 

na dobrim guľašu 

sobi pochutnali.

Z okolitych sel 

ša ľude šmijali, 

„selo nemenuju“ 

jak byka imali.
20. Vlastny aforizmy

Žeby doč nepadal 

žeby nehrmilo,

 zastaviti nikomu 

ša nepodarilo.
Priroda jak žena

 tyž ji nerozkažeš,

 i ked jazyk po kolina

pered ňom ukažeš.

I jedna i druha 

svoji muchy majut,

 što soj zaumiňat

 toto vykonajut.

Ked žena zahrmit

 už blesky litajut, 

a muži zachranu

 lem v korčmi hledajut.
21. Janova kelňa

Za murara jana

 vyučiti dali, 

veľo soj od ňoho

 veľo sľubovali.
Jano ša vyučil

 radisť z ňoho mali, 

dobroho odbornika 

z ňoho vychovali.

Takoho odbornika

 každyj potreboval,

 todi skoro každyj 

dašto soj budoval.

Jano na roztorhaňa

 šadi ho volali, 

doperedu ľude

 zalohu davali.

Škoda takoho odbornika

 maltom ša špiniti,

 mih by politika

 dobroho robiti.
Dutoho do politiky 

pak Jana zvolili, 

v parlamenti zastupcu

 z ňoho urobili.

Politika Janovi

 barz nepasovala, 

se ked dašto povil 

sala ša šmijala.

Za spravodlivosťom

 ho serce bolilo, 

panstvo poslanecke 

nič mu neschvalilo.

A tak ša nazlostil 

barz na totu zberbu, 

zobral soj do ruk 

nazad svoju kelňu.

Kašľu vam na politiku 

lem ša tu hadajte, 

vily budujete

 mene nevolajte!

Ja lem svoji kelňi

 virnyj se zostanu, 

aj ked plat poslanca

 vece nedostanu.
22. Koza brechala

Choval dido kozu

 tak jak pes brechala, 

na babu didu koza 

cilkom ša pridala.
Uťahoval soj vnuk

 zo staroho dida, 

ked ša baba rozbrechala

 todi byla bida.

Dido skoro sobi

 pipku ladovali,

 žudrajuči pomaly 

do korčmy kračali.

Didu ta vy nechlop!

baby ša bojite?

čom ji poža ucha

 jednu nevlipite?

Ja keď ša ožeňu 

žena bude sluchala, 

tak jak naša baba 

nebude brechala!
A keby začala did 

bude pamjatala,

 jak kolotoč ša bude 

dva dni obertala.

Didu nekur! didu nepij!

nebude kričala, 

jak ja budu hral 

bude tancovala.

Šytky ste hrdinove 

pok ženy nemate, 

ta lem ša požeňte 

potim to poznate.

I ja byl hrdina

 tyž jem sobi dumal, 

že doma budu panom 

budu rozkazoval.
Ale vidiš vnučik: 

karta ša obernula, 

keby tota koza

 skoro uhynula.
23. Lička malinovy

Mala ja frajira

 krasnoho Janička,

 jak zrily maliny 

mal červeny lička.
V krasi ša mu druhy

 chlopci nerivnali, 

zavistlivo divky 

zanim pozerali.

Nechudyj, netlustyj 

takyj športovanyj, 

tak jak zo škatuľky

 se vyoblikanyj.

Žali ho na vojnu

 dva roky jem čekala,

 každyj tyždeň jem mu

 listok napisala.

Dva roky barz dovhy 

alem vytrimala, 

nukali ša druhy

 jem ša nevydala.

Ani ja nebyla 

daka škarednica,

 že zňa bude povidal:

 krasna molodica.
Dva roky odslužyl 

zajs zme ša stričali, 

ale už jak diti

 zme nerozdumovali.

Byli zme dospely

 radi zme ša mali,

 buducnosť už svoju

 zme soj planovali.

Pišol študovati

 i ja z nim začala,

 žebym inžinirskyj 

titul jak vin mala.

Školu zme skinčili

 titul zme dostali,

 po promociach zme ša

 o tyždeň zobrali.
24. Vlastnyj plin

Fasoľu na krasno

 žena navarila,

 cila rodina barz 

fasoľu ľubila.
Nadarmo od fasoli 

plin zme vypuščali, 

plinovyj zasobnik

 zme soj objidnali.

Denni do zasobniku

 plin zme vypuščali,

 o tyždeň zasobnik 

už zme povnyj mali.

Od plinovoj sieťi 

zme ša odpojili, 

cilu zimu zadarmo

 svojim zme topili.

A tak zme fasoľu

 každyj rik sadili,

iši druhyj zasobnik 

zme sobi kupili.

Lem na vlastnim pliňi

 šytko zme varili, 

za ušetreny koruny

 auto zme kupili.

Take lacne palivo

 my otim neznali, 

i fasoľa domašňa 

zme nekupovali.

Keby ne naš dido 

mudra to holova, 

znali, že plin robit 

kvalitna fasoľa.

Ľude byli zvedavy 

z čim to my topime,

 ked do ľisa na drva

 nijak nechodime.

Zasobniky dumali 

že mame na vodu,

 že z nich polivame 

cilu zahorodu.

Ked zme im povili 

fasoľu sadili, 

na plin zasobniky

 novy soj kupili.
25. Nabrala odvahu

V jednim panelaku 

stara divka byvala, 

ostala na ocet 

chlopiv ša bojala.
V korčmi pid panelakom 

chlopi popivali, 

staroho paribka 

midži sobom mali.

Že ša tyž žen bojat 

dobri otim znali, 

poharik za poharikom 

tam ho napavali.

Jak už byl pid stolom 
že mat dosť už znali,

 tak jak kus dereva 

ku divci ťahali.

Zazvonili pri dverach

 z rohu pozerali, 

či dveri otvorit 

dovho nečekali.

Dveri otvorila 

na chodbu ša zvalil, 

dobri že zarubňu

 cilu nevyvalil.

Dumala že ranenyj 

ho poobzerala,

 ale žadnu ranu 

na nim nezbadala.
Ťažko oddychova

 slivovica voňala, 

do ust mu z bočečky 

kus varu naľala.

Kvasnyj var z kapusty 

dobri mu urobil, 

onedovho jak mačatko 

oči už otvoril.

Šumňi ho pozoblikala 

do posteli dala, 

šak tot je nestrašnyj

 čom ja ša bojala?

Lehla soj ku ňomu 

v objaťu zaspali,

 byla ztoho laska 

nakonec ša vžali.
26. Otec od Svidnika

Otec od Svidnika 

mamka Nemka byla,

 a ja ša v zapadnich 
Čechach narodila.

V Nejdeckych česarňach 

otec česal vovnu,

 i tu na hranici 

odkrutil soj vojnu.

V Nejdeckych česarňach 

Nemka pracovala,

jak ju vidil takoj 

do oka mu chpala.

Po nemecky i česky 

dobri bišidovala, 

i vicovu rusnačinu 

rada posluchala.

Zo sudetskych Nimciv 

mama pochadžala, 

do Nemecka ona 

ša nevysťahovala.

V pravoslavni cerkvi 

v Varoch ša vinčali, 

po svaľbi o nedovho

 mene kolysali.

Dida ani babu 

po mami jem nemala,

 vicova pri Svidniku 

barz ňa rada mala.

Skoro každy prazdniny

 pri babki jem byla, 

najradšej na Duklu 

z babkom jem chodila.

Byla jem dospela 

často jem chodila,

 dobrych ľudi i kraj

 jem soj obľubila.

Chlopca zo Svidnika 

na zabavi jem poznala, 

do oka jak mamka

 i ja mu tak chpala.

Z toho svaľba byla 

v Svidniku jem zostala, 

v odevnych zavodoch 

robotu jem mala.
27. Chmuravyj deň

Takyj chmuravyj deň 
od rana doč padat, 
na takyj mokryj čas 
naš dido nadavat.
Reuma v takyj čas 
ohynat im ruky,
 už davno nekošat 
zarosnuty luky.

Netak davno kolo kosy 
dido by i spali, 
se rano za rosy 
kositi stavali.

Dobru kosu dido 
znali soj vybrati,
 po kamiňu stačilo 
kosom počerkati.

Dobra kosa povidali
 musit zazvoniti,
 kotra nezazvonit 
nebude kositi.

Ked soj doma dido 
kosy vyklepali, 
tak jak tricet ročnyj 
za kosom kračali.

Pri košiňu kosa

 lem tak vyhravala,

 i najtverdša trava 

pid kosom padala.

Vyklepati kosy 

lem dida volali,

 i ked po obchodoch 

kosy kupovali.

Dobryj jem byl kosec

 často spominajut, 

dnes molody chlopi 

kositi neznajut.

Jak smotru jak košat 

až strach pozerati, 

na takoho kisca

 treba lem pľuvati.
28. Vypalena žarovka

Otačacu stoličku

 pid žarovku dali,

 jeden jej poimal 

dvome obertali.
Staru vykrutili 

a novu davali, 

tak jak i peredtym 

stilcom obertali.

Što trimal žarovku

 hvarit: nepasuje!

žarovka jak pušču 

z ruk mi vypaduje.

Pišli za načelnikom 

dovho ša radili, 

žeby stoličku povidal

 naopak točili.

Jak jej zakrutili 

zajs im nešvitila,

 asi k vypinaču 

bude daka chyba.

Načelnikovi hlasili 

že už zakručena, 

ale zajs nešvitit 

može vypalena.

Ja zavolam elektrarňi 

vy pozir davajte,

 a jak pride prud 

ta mi zavolajte.

Načelniku prišol

 k vypinaču zaiskrilo, 

ale švitlo zajs

 ša nerozšvitilo.

Vypinač ste zapli?

takoj ša žviduje, 

hlupy policajti!

každyj nas vyšmije.

Ked zapli vypinač 

žarovka zašvitila,

 hlupy policajti! 

 i ona povila.
29. Let do Ameriky

Dido z babom na vylet 

do Ameriky ša vybrali,

 v Košicach letenku 

pro dvoch objidnali.

Ani jedno letadlom

 iši neletili, 

tak jak maly diti 

na let ša tišili.

Tak jak menšu loď

 letadlo pristavili, 

do šidel pohodlnych

 jak v hoteli šili.

Letuška oznamila 

žeby ša priputali,

 o minutu z letiska 

už odštartovali.

Letadlo jak orel 

vyšku naberalo, 

ani jak na voži

znima nedrgalo. 
Jak už byli vysoko 

letuška obsluhovala,

 dido ša bojali 

štamperlik im dala.
Dido ša ošmilili

 ku oknu soj šili,

 jak zjiženyj kocur 

z toj vyšky smotrili.

Stara kolo ňoho 

Bohu ša molila, 

žeby do Ameriky

 zdrava doletila.

Posmoť babo dolom 

pid nami už more,

 tyždeň plavali loďom 

my budeme skore.

Obidvoje v kreslach 

sobi kus pospali, 

a už oznamujut

 žeby ša priputali.

Na Nevyorske letisko

 pomaly šidali, 

na obrovsky mrakodrapy

 z vyšky pozerali.

30. Vyteklo pivo

V amil pivovari

 pivo dovarjali, 

od veľo teploty 

kotly popraskali.
Iši teple pivo 

potokom ša vlnilo, 

cilyj malyj potik 

pivom zaplnilo.

Pivare ša doznali 

vidra soj zobrali,

 tak jak vodu pivo 

z potoka čerpali.

Žeby neodtikalo 

hradzu urobili,

dakotry po ležačky

 zos bereha pili.

Toty odvažnišy 

vo vodi stojali, 

nastojači jak koňi 

pivo popivali.

Potik byl dos dovhyj 

veľo ša zmistilo, 

každyj ša nachľastal

 nič ša neplatilo.
De byl potik hlubšyj 

tam misce zostalo, 

dovho ani toto 

volne nezostalo.

Romove ša doznali 

že zadarmo pivo,

 tak jak muchy volne 

misce obsadilo.

I Romčata maly 

do piva skakali,

 dakotry zos piva 

už nevyplavali.

Pivo už neteklo 

hradzu rozvaľali, 

zatopenych i spitych

 na bereh ťahali.
Pjat Romiv zatopenych

 ked ich spočitali, 

a ostatňi spity

jak mertvy ležali.
31. Nevera po Rusinsky

V jednim panelaku
 sušide byvali, 
že choďat ku ženam
 obidvome znali.

Nikda midži sobom 
ša nepohadali,
 jak dobry kamaraťa
 ša navštivovali.

Ale ženy midži sobom 
tajomstvo trimali,
 i keby ich višal 
by ša nepriznali.

Chlopim to bylo jedno
 bo diti nemali,
 i tak by obome
 milenky trimali.

Jak ša zyšli spolu 
srandy soj robili, 
što keby zme vas 
ženy vyminili?

Nebylo by plano 
jedna ša ozvala,
 keby tvoja žena
 nato suhlas dala.

Cilkom dobryj napad 
nebudu odmitati, 
možete sušide 
zomnom v noči spati.

Jak muži povili 
že oni ša priznali,
 keby ich tam vizal
 krov by nepuščali.

Ale midži sobom 
ša nepohadali, 
sušide jak treba 
naďale zostali.

Nevera po slovensky 
by tak nedopala, 
dakomu by z karchu
 holova odpala.
32. Hanbľat ša ministri?

Minister, neminister

 haňba tu nijaka, 

se ša zyjde koruna 

zbytočna dajaka.
Keby lem koruny 

berut miliony,

 potrebujut na nich

 i novy trezory.

Do banky nedavajut 
by ich odhalili, 
zato soj trezory 
pevny zakupili.

Každyj prepichovu
vilu soj stavľajut, 
skadi papalaši
 tiko korun majut?

Ľude im nevirjat 
nečestnu hru hrajut, 
de možut tam ľudi
 jak supy torhajut.

Sem tam nešykovnyj 
o paragraf zakopne, 
miliony v trezori
 lechko ho odkopne.

Vy chudaci robte 
ked krasti neznate, 
na nas vyvolenych
 palicu nemate.

A ked na nas pridut 
šytko pidplatime, 
zato ani jeden
 iši nesidime.

Spravodlivosť trestat
 taky maly ryby, 
ale nas ša bojat 
bo my už velryby.

Chto mat miliony 
ten v šviti panuje, 
na takoho spravodlivisť 
soj nedovoľuje?

33. Vlady našy vlady

Chpade jedna vlada?

nič nove na šviti, 

vypišut ša voľby 

budeme voliti.

Zajs nam bude nova

 vlada sľubovala, 

na staru neschopnu

 bude nadavala.

Bude ša chvalila 

že dobrych vybrala,

 žeby soj doveru 

voličiv ziskala.

Zo začatku ľude

 vladi dovirujut, 

a že tam najlipšy 

potim pochybujut.

Se ša tam objavit 

daka čorna vivca, 

štoby za koruny

zradila i vica.

Kauzičky i kauzy

 tam často vznikajut,

 tak jak v parlamenti

 často ša hadajut.

Volič je sklamanyj 

čom zme ich volili,

 zato že sut dobry?

strany ich chvalili?

Keby schopnosť dali

 jak tovar do vykladu, 

potim by zme mali 

u nas dobru vladu.

Do dušy človeka

 nichto nevidime, 

koho nam pochvaľat

 ta toho volime.

Za doveru voličovi 

každyj poďakuje, 

potim podľa svoho

 každyj soj gazduje.
34. Kuklači

Malyj syn policajta 

doma ša žviduje, 

čom soj na holovu 

štremfľu naťahuje.
Jak znaš, že na holovu
 štrenfľu naťihuju?

ja veliteľ dopravakiv
 motory kontroľuju.

Neklam ňa už otec
 kuklači vas volajut,
 dopravaci otec
 bily čapky majut!

Može mama synu
 ti to povidala?

skadi otec mama 
skadi by to znala.

Že jem kuklač povič 
de ti povidali?

ja ťa vidil otec
 jak ste zaťah mali.

Z kamaratom prez oblak 
zaťah zme pozerali, 
jak ste obuškami 
šumňi narabľali.

Tvoji krivy nohy 
otec Vas prezradili,
 a i z livom rukom 
obuškom ste bili.

Nikomu jem nepovil 
ani naši mami, 
anim ša nechvalil 
midži kamaratami.

Toto tajomstvo otec
 midži nami zostane,
 i z mene može raz
 tyž ša kuklač stane.

35. Bohata žebračka

Sidila pid murom 
almužnu žadala,
 fľašku slivovici 
nedopitu mala.
Taška otvorena 
pered ňom ležala, 
okolo iducich 
piňazi žobrala.

Že je bezdomovec 
ľudom povidala, 
že len vodu pije 
tak ľudi klamala.

Šak pijete slivovicu
 jedna povidala, 
do fľašky od slivovici 
vodu jem naľala.

Prez deň ji do tašky 
veľo nametali, 
synove na parkovisku 
z motorom čekali.
Na ten motor novyj 
ona nazberala, 
nečudo, že slivovicu
 sobi popivala.

Kolo Bratislavy 
malu vilku mala, 
vdovskyj a i rjadnyj
 dochodok poberala.

Na vysoki nohi 
sobi nažyvali,
 iši ji koruny 
do tašky metali. 

Bodaj by ša nešmijala 

šytko ša darilo, 

veľo že je bidna

 ľudi uvirilo.

Chpala kosa na kamiň

 jedna ju poznala, 

už nikda od ľudi 

vece nežobrala.
36. Lavočka pid orichom

Lavočka pid orichom
 z berezy zrobena,
 vyryty na tobi 
šelijaky mena.
Milka, Janko, Zuska 
v serediňi serdečko, 
nebolilo tebe?

z berezy lavočko.

Ked trisočky na zemľu 
jak slzy padali?

to molody lasku 
tak soj vyznavali.

Veľo molodeňkych
 už nami sidilo, 
jedno ku druhomu
 z lasky ša tulilo.

Pamjatam barz veľo 
što soj sľubovali, 
no neznam či sľub
 šytky dotrimali.

Se večur na mene 

molody šidali, 

prez deň toty staršy

 tu odpočivali.

Rada jem sluchala 

jak soj spominali,

 že mena po lavočkach

 i oni pisali.

Nerada jem mala

 jak spity šidali, 

se dajaku časť

 nami polamali.

No oni o laski 

tu nehovorili, 

často ša hadali 

abo ša pobili.

I ditočky maly

 neraz tu sidili,

z kvitok kolo mene 

vinočky soj vili. 
37. Dalkove študium

Dvome somari zo sela 

ďaľkovo študovali,

veľo krajin perešli 

pok diplom dostali.
Skripta im netrebalo

 v prirodi ich mali,

 jak v otvoreňi knihi

 šytko z ňoj čitali.

Po každi krajiňi 

somariv stričali, 

ale o študium

 zaujem nemali.

Oči otvoreny

 tak jak oblak mali,

što ich zaujalo

 soj zapisovali.

V každi krajiňi dašto

nove ša naučili,

 šytky divy švita 

z blizka posmotrili.

Zos ciloho švita 

podklady zberali,

 žeby diplomovku 

dobru napisali.

Po dešatych rokoch

 nazad ša vertali,

 diplomovka, štatnica 

doma ich čekala.

Diplomovky obhajili 

profesori rozdumovali,

 šytky vedy na šviti 

dobri ovladali.

Na šytky tituly

 diplomy dostali,

 na najlipšych školach 

potim prednašali.

Dva somari ďalkovi 

cilyj švit schodili,

 pro Slovensko veliku

 slavu urobili.

Zo somariv koňi

 už ša nešmijali, 

zdaleka ked išli 

kalapy znimali.

Každyj jeden z nich 

VŠdr. titul mali, 

nenadarmo ďalkovi

 oba študovali.
38. Sprava od sušidky

Sušida nas synu 

včera navštivila,

 divka v druhim stavi

 na tebe povila.

Mama jak to čula 

skoro nam odpala,

 že skore by ša

 smerti spodivala.

Ani mene netišylo 

što ste narobili, 

veď ste synu spolu 

ani nechodili.

Jak pes kolo mačky 

ste ša obchodžali, 

ani dajak radi 

barz ste ša nemali.

To bylo tak otec:

 na Poľaňi hrabala, 

polamala hrabli

 ta ňa zavolala.

A mi ša tam luka

 barz dobri kosila, 

zochabil jem kosu 

ked ňa tak prosila.

Hrabli jem opravil 

barz mi ďakuvala, 

ci by jem nechotil

 sama ša nukala.

No povičte otec 

Vy by odolali?

ked toty stehenka 

tak ša mi nukali.

To i mene synu

 tak mama dostala, 

tyž tam na Poľaňi

 ked šino hrabala.

Zobereš jak ja mamu

 budeme rodina,

 lem naj bude zdrava

 malenka ditina.
39. Z babinoj lady

Barz jem byl zvedavyj 

što baba v ladi majut, 

se malu knižočku

 z lady vyberajut.
Vypadala jak molitvenik

 každyj deň čitali, 

ale kľučik od lady

 nikomu nedali.

Tak jak švetyj krestik 

na karchu nosili, 

nikoho do svojoj

 lady nepustili.

Baba tverdo spali

 kľučik jem odvjazal, 

zrobil jem kopiju

 a nazad privjazal.

Zvedavyj jem byl 

na tot molitvenik, 

a tak jem ša doznal

 že to babin dennik.

Od moloda šytko

 soj zapisovali,

 jak do Ameriky

 loďom doplavali.

Krasavica byla 

nato vypadala, 

že na každyj palec

 tam frajira mala.

Z každym radovanky 

zapisany mali, 

a že v kraji muža

 jak osla soj žali.

To neja vydumal 

baba napisala: 

čom to ja ša Bože 

za osla vydala?

Mušila to byti 

dama tak jak z dvora,

 v Americi mala 

frajira dochtora.

Ani ša tu nedast 

šytko napisati, 

mušili by ste cilyj 

dennik prečitati.

Volosy na holovi 

by vam postavali,

 jaky čortoviny

 baba vystrajali.
40. Františkovy lazňi

Do Františkovych lazňi

 mužu jes ňa poslal,

 davam ti parohy 

žebys sam nezostal.

Ja ťa tam posylam

 žebys ša ličila, 

a nežebys parohy 

mi tam nasadila.

Se pohlaskaj rano 

tam toho maloho, 

ne žebys trimala 

tam chlopa dakoho.

Ženy što tam byli 

soj pochvaľovali, 

ani ich umeli 

neoplodňovali.

V nedalekim Chebu 

dochtore byvajut, 

inikciji ženam

 barz dobri pichajut.

Nejedna ša vernula

 cilkom vyličena, 

doma mužove davali

 ďiťom svoji mena.

Dumam, že ty tak

 nebudeš robila, 

ale zazračnu vodu

 denni budeš pila.

Nebuď hlupyj mužu!

što jes chpal na schody?

žadna neostala 

hruba od toj vody.

Že voda pomahat 

chlopi soj dumate, 

šak vy procedury

 toty nepoznate.

Zato jem parohy 

na holovu ti dala, 

ale každyj deň budu

 na ťa spominala
41. Raňajky v hoteli

Žena zo sela z mužom

 za stil sobi šili, 

dašto na raňajky

 dobroho by žili.
Šunku rolovanu

 i čaj soj prosili, 

a nebylo koli 

už na stil nosili.

Dvi šalky na tanirikoch 

sačky zabaleny,

i ližičky dvi v šalkach 

položeny.
Jak ša jist šunka

 to už z domu znali, 

ale čom do skla

 čistu vodu dali?

Žeby ruky umyti?

uterku nedali, 

ku stolu čašničku 

sobi zavolali.

My chotili čaj

 a ne čistu vodu, 

Vy dvoje zaspali 

asi dnešnu dobu!

Što ste objidnali

 toto zme vam dali,

 i čaj higenickyj

ste v sačkoch dostali.
Žena sačok roztorhnula 

do šalok vysypala,

 jeden na pamjatku 

do kabelky dala.

I cuker do čaju 

lem po jednim dali,

 žeby ho sušidim

 doma ukazali.

Iši dovho čašnici 

ša z toho šmijali,

 jak dvoje zo sela 

čaj pripravovali.
42. Kupil pštrosa

Byli dvome h varošu

 na velikim jarmaku, 

chceli tam kupiti 

raritu dajaku.

Skoro cilyj jarmak 

do obida schodili,

 na žadnu raritu 

tam nenatrafili.

Už že pidut het 

natrafili na pštrosy,

 no majiteľ prosil 

nekresťansky hrošy.

Dovho ša jidnali 

až ša dojidnali,

 obome na pštrosa 

sobi pošidali.

Tak jak na koňovi

 na ňim prievalali,

 ľude jak na cirkus 

na nich pozerali.
Tota pštrosja dama 

sama ša nukala, 

že bude veliky

 jajca mu znašala.

Na druhyj deň zistil 

že mu prodal pštrosa,

 pišol ho vyminiti

 nazad do varoša.

Jarmak trimal dva dni 

našol majiteľa, 

povič čom jes zňa 

zrobil take teľa?

Vyminil za damu

 jajca mu znašala, 

dva jajca rodina

 na cilyj deň mala.

Na dvori v paraku

 se jajca varili,

 bo do horce v kuchňi 

by ša nezmistili.
43. Cigan pohraničar

Otec byl komunista

 režimu oddanyj, 

syn za kandidata

 byl navrhovanyj.
Za odmenu Cigana
 k pohraničarom žali,
 režimu oddanych
 tam potrebovali.

Stal ša poddostojnikom 
družstvu rozkazoval,
 jak ša patrit hľadku
 denni kontroľoval.

Neperejdut hranicu!

joho heslo bylo, 
ked mal službu vin
 šadi ticho bylo.

Na roti de služyl
 i jeden tank mali, 
že neznat jazditi
 z ňoho ša šmijali.

Cez osobne voľno

 priručku študoval, 

kolo tanku večur 

se ša potuloval.

Kolo hranici blizko 

na tanku cvičili, 

povidal, že ovladat

 žeby ho pustili.

Veliteľa presvidčil 

že tajňi študoval, 

veliteľ povolil 

žeby oproboval.

Šil sobi za paky 

motor rozturoval, 

na povnyj plin na zapad

 sobi nasmeroval.

Tak zme prišli o tank

 i o kandidata, 

za doveru ša dostala

 taka nam odplata.
44. Spominajut

Dvoje na lavočki 

sobi spominajut,

 tak jak maly diti 

už ša priznavajut.
Keby jes znal staryj 

jaka ja divka byla, 

ne jednoho jak tebe

za nis jem vodila.

A ty sobi dumaš 

že lem ty klamala, 

nejedna od mene

 tyž košom dostala.
Ja ti byla nevirna!

što jes povidala?

cilyj žyvot dumat

 lem sťasťa jem mala.

Za moloda nevidil

 a teper nečuje, 

dobri že ňa nečul

 cholem nebanuje.

Povidala jem ti

 žem ťa neklamala, 

bo tebe zo šytkych

 najradše jem mala.

Dido ša rozpovidali

 babi ša priznali, 

tiko raz zos druhom 

ženom ša vyspali.
Ale baba čula 

barz ša nahnivala, 

nevirniku jeden!

zaucho mu dala.

Kebym znala jakyj jes 

by jem ťa nežala, 

a ja durna ku šytkomu

 sama ša priznala.

Ale dobri, že jes nečul 

što jes povidala?

že ša šumňi zeleňije 

na chotari trava.
45. Slabyj vitrik

Duje slabyj vitrik 

hlaskat lisťa stromiv, 

pociluje listky 

molodych topoliv.
De molody ptašky

 tam skoro neduje,

 pohlaskat po pirju

 dale sobi duje.

Raduje ša zo žyvota

 je v molodim viku,

 iši nerobit škodu

 nikomu veliku.

Sem tam dakyj listok 

zo stromu odlituje, 

zato bo je chvoryj

nezato že duje.

Naškoď vitrik nikomu

 rodiče napominajut,

 taky slaby vitry

 ľude radi majut.
Bo i nas rodiče 

tyž tak vychovali, 

žeby ľudom strichy 

z domiv zme nebrali.

Nemajut radi hurikany 

burku i vichricu, 

nejeden z nich zyjde 

na žobracku palicu.

Domy svojom silom

 jak karty rozmitujut, 

ani ľudsky žyvoty 

ľuďom nedarujut.

Ľude ich proklinajut

 plačut, nadavajut,

 pered nami dveri 

otvoreny majut.

Otvorenym oknom 

ľudi pozdravime, 

v postilkach po ličkach

 diti pohladime.
46. Dobra zima

Taka dobra zima

 jak na objidnavku, 

nerobila po potokoch

už ledovu lavku.
Ani stary ľude 

taku nepamjatajut, 

a už dakyj križik 

na chrbeti majut.

Zima pominula 

barz ša nezaznala, 

za nami jarny dni

 podľa kalendara.
Dvacetperšoho marca 

peršyj jarnyj deň, 

onedovho bude 

spoločnyj Velikdeň.

Zima dobra byla

 sem ta zasnizylo, 

prez deň ani v noči 

barz nemorozilo.

Sonce už tepliše 

skorše už vychodit, 

i na ľudi jarna 

unava prichodit.

Ožyvat priroda 

už ša upratuje,

 kvitok posol jari 

už ša ukazuje.
Čerstvyj vzduch, robota 

zažene unavu,

 i tot krasnyj pohľad 

na zelenu travu.

Šytko ša preberat 

zo zimnoho spanku,

 už i pruťa rosne 

nove na opalku.

I na stromoch pučiky 

už ša otvorjajut,

 i z čerešen kviťa 

doraz rozvoňajut.
47. Zazračne bahno

Moja žena v kupeľoch
 zdravľa naberala,
 jak jem jej navštivil 
v bahňi ša kupala.
V tim zazračňim bahňi 
jak dikyj ša vaľala, 
a ked z ňoho vyšla
 jak hroch vypadala.

Cila od bolota
 iši zňoj kvapkalo, 
jak keby jej auto
 z maľtom ostrikalo.
Kus ša zahaňbila
 jak von vychadžala, 
v bahňi ani plavky
 na sobi nemala.

Počekaj kus mužu
 lem ša osprchuju, 
potim ťa jak muža 
šumňi obciluju.
Dovho jem nečekal
 kabinka ša otvorila, 
peredomnom stojala
 jak najkrajša vila.

Ani jem jej nepoznal
 tak omolodila, 
tota procedura
 zazrak urobila.

Taky dobry procedury 
v tych kupeľoch brala, 
anim ša nežvidal
 či ňa neklamala.

Pro istotu jem soj 

pohlaskal holovu,

 parohy nebyli 

chvala panu Bohu.

Chlopi nadavajut 

že ich podvadžajut, 

oni asi šťasťa 

na ženy nemajut.
48. Hasiči

Hasiči- pekelnici 

často ša šmijeme, 

utrimujte oheň!
doraz tam budeme!

To platit na dobrovolnych 

vyhovorky majut, 

raz im motor neštartuje

 hadici hledajut.

No hasiči z povolaňa

 to už ina kava, 

vyhovorka u nich

 prisni zakazana.

Ked kohut na strichi

 už ľude volajut, 

ani neje koli 

sireny hukajut.

Dvacetštiri hodin 

pohotovosť majut, 

dachto im zavidit 

že soj karty hrajut.

Že soj hrajut karty

 abo soj čitajut?

ale pri požiari 

jak blesk vyražajut.

Technika se pripravena 

nemože zlihati,

 jak švajčarsky hodinky 

musit fungovati.

Pro nedbanlivisť inych 

žyvoty riskujut,

 ked ich zavinenim

 oheň likvidujut.

Žeby sobi cilyj rik 

v službi karty hrali, 

žeby zme ich k ohňu

 nikda nevolali.

No kohut červenyj 

často urjaduje, 

zato štat hasičiv 

každyj potrebuje.
49. Poslove jari priletili
Iši marec nedovladnul 

už bocan priletil, 

ponad zname hnizdo

nizeňko preletil.
Oznamil žeňi svoji 

hnizda nestavľame, 

svoje stare hnizdo 

v dobrim stavi mame.

Vidno, že nas ľude 

v seli radi majut, 

bo dakde bocanim 

hnizda povaľajut.

Paru dni soj sam

 v tim hnizdi zostanu, 

potrebuje ženo 

malenku opravu.

Jak bude opravene

 bude zajs jak nove, 

prileču po tebe

 jak bude hotove.

Nad selom jak v loni 

bocany litajut, 

klepotom holosnym

 oni jar vitajut.

Bo v tim starim hnizdi

 už roky byvajut, 

do oseni diti

 dvoje vychovajut.

Jak letadla kružat

 potravu hledajut, 

žeby po močaroch

 ich radi nemajut.

Neje ich barz veľo 

voľni soj litajut, 

poďa zakona štatu 

tu ochranu majut.

Zato hnizda nezmitujme 

naj ša zachovajut, 

nichto už nevirit 

že diti prinašajut.
50. Krasa neje vična

Nekaždomu krasa 

jednaka je dana, 

každa ditina krasna 

ked je iši mala.

Až ked dorastame 

už ša ukazuje,

 i ked našu krasu 

maľar nemaľuje.

Nejednak podilila
 priroda našu krasu, 
ale každa krasa 
trimat lem do času.

Krasavici, krasavci 
pozornosť putajut,
 taky ľude radi 
sobi vyberajut.

Tot chto krasu nemat 

darmo ša maľuje, 

to lem maľar krasnyj 

obraz namaľuje.

Čas je neuprosnyj 

z krasy odkrajuje,

 či chceme abo ne 

vrasky pridiľuje.

Kila pudru na tvar

 možete davati, 

už tvar molodeňku 

nebudete mati.

Vypadany volosy

 neperefarbime,

 ani jak zeleninu 

už nenasadime.

Za dorohy piňazi

 plastiky davame, 

žy vypadame molody?

to len soj dumame.

Plastiky, maľovaňa 

krasu nenavernut, 

to skore skaliska 

h vodi ša obernut.
51. Pobili ša ženy

Vadili ša dvi ženy

 keby lem vadili, 

oni pri ti hadki

jak chlopi ša bili.

Obi sobi v korčmi 

kamaratsky popivali, 

ale na milencovi 

tak ša pohadali.

Jedna druhi volosy 

zo skorom vyrvala,

 jak Indian skalp

 soj v rukach trimala.

Druha dva zuby 

na doloňi mala, 

od bolesti rany

 dale rozdavala.

Keby chlopi nezašahli

 zle by to dopalo, 

može by dakotri 

hrobara trebalo.

Obi do sanitky 

na ošetriňa žali,

 iši i v sanitki 

sobi nadavali.

Neznam skadi slova

 vyberany brali,

 obidvi vzdelaňa

 lem zakladne mali.

Na pozorovaňa tam 

obi zochabili, 

spolu ich nedali

 izby rozdilili.

Keby sestry na nich

pozir nedavali, 

v bitki može dale 

by pokračovali.

Potim že lem chlopi 

pobiti ša znajut,

 jak vidite ani ženy

 nezaostavajut.
52. Šykovna divka

Taka divka šykovna 

ani jedna nebyla, 

žeby každyj deň

 druhoho zvodila

Kotri jem chotila 
frajira jem žala, 
nejedna do smerti
 ša na ňa hnivala.

Nebyla jem ani 
žadna krasavica, 
byla jem pri tili
 ja krasna jalica.
Ovladala jem karate
 šytky ša bojali, 
nadaleko bojazlivy 
se ňa obchodžali.

Dumala jem že vozmu
 sobi najkrajšoho,
 nakonec jem vžala 
soj prihluptavoho.

Piňazi mal jak šmiťa 

dobri jem ša mala,

vin robil jak somar

 ja rozmitovala.

Ale to mi nevadilo 

sem ho oklamala,

 paribkiv milenciv 

dale jem trimala.

Diti jem mala pjať 

ale ne od ňoho,

každe jedno vica 

nemalo jednoho.

Že jakyj vin chlop 

chvalil ša každomu, 

a že to nejoho

 nevadilo jomu.

Dumal že to joho 

joho meno mali,

 i ked každe jedno

 inšak vypadalo.

I zmene učiteľku

 lasky urobili, 

bo chlopi jak do školy 

každyj deň chodili.

53. Z opic pochadžame?

Neznam ci to pravda

 že z opic pochadžame?
ale jak opici 

často ša chovame.

Porovnajte dobu 

za pravdu mi date, 

že Darwin mal pravdu

 to asi uznate.

My už takyj narod 

svoje se chvalime,

 ale na nedobre 

často naletime.

Za totality zme chvalili 

i što plane bylo, 

što Rusi povili 
jak zakon platilo.

Minuli ša časy 

ked zme tak konali, 

ked zme na slovičko 

Rusiv posluchali.

Ochabili zme vychod 
na zapad zme ša dali,
 i toto nam dobre 
što oni zle mali.

Angličinom diti
 teper mordujeme, 
že i my švitovy
 tu doraz budeme.

I Ruština švitova 
čom zme jej nechali?

na cilim šviti zme ša 
zňom dobišidovali.

Čom to my slavjane 
spolu netrimame?

ale se do zadku
 každomu ša chpame?

Mame svoju kulturu
 i rozum svij mame,
 čom to jak opici
 čom to tak koname?
54. Hajnikovy kurky

Na hajnikovy kurky

 liška chuť dostala, 

chodnik ku hajenci

 už dobri poznala.
Dvaraz ša podarilo

 treťiraz skušala,

 neznala, že na chodniku

 vykopana jama.

Znal, že lišku oklame 

do toj jamy chpala, 

z lišky kožuch žena 

sľubovanyj mala.

Ale liška v jami

 z pekla šťasťa mala, 

nad jamom kuma 

vovka jak spasu zbadala.

Pomožte mi kume!

do jamy jem chpala,

 nepomožu kumo 

barz hluboka jama.

Skočte i vy do jamy 

povas ša vyškrabu, 

potim i vas dajak 

z toj jamy dostanu.

No liška jak každa 

barz falošna byla,

 a miloho kuma

v jami zochabila.

Poľovnik na rano 

v jami našol vovka, 

namisto sebe liška

 dostala tu vovka.

Povidal vovk hajnikovi: 

dašto vydumame, 

na lišku iši hlubšu

 jamu vykopame.

Podarilo ša im 

liška naletila, 

na konari nad jamom

 kuročka sidila.

Darmo potim liška 

hajnika prosila, 

hajnikova žena

 kožuch zňoj nosila.
55. Keby slovo keby

Keby slovo keby 

v slovniku nebylo, 

menej vyhovorok 

by u ľudi bylo.
Keby ženy muživ 

na uzdi trimali, 

na polovicu porožňi 

korčmy by zostali.

Keby muži vece 

ženam ša venovali,

 ta by na holovi 

parohy nemali.

Keby midži ľudmi

 laska panovala, 

v šviti žadna vojna 

by ša nekonala.

Keby hrom nestrilil 

chyža by nezhorila,

 keby voda nevyľala 

nič by nezniščila.

Keby holodu nebylo

 syty by zme byli, 

po žobraňi ľude 

už by nechodili.

Keby zme ša nezlostili 

zlisť by zme nepoznali, 

keby pušky nebyli 

by ze nestriľali.

Keby šaty nebyli 

holy by zme chodili, 

ani muži ani ženy 

by ša nehaňbili.

Keby nebylo mamy 

ani my by nebyli, 

po zemli by ľude 

žadny nechodili.

Do nekonečna „keby“ 

opakovati by ša dalo,

ale tony papira 

by ša popisalo.
56. Tesar

Dido , že sut tesar 

ša vychvaľovali, 

nikda sokyru dobri 

v rukach netrimali.
Veranda pri domi 

pomaly padala, 

obotu tesarsku 

už potrebovala.

Dido už dereva 

začali kresati, 

baba mušila obvezy 

pripraveny mati.

Raz ruku raz nohu

 im obvjazovali, 

po bidi dereva

 jakos okresali.

Ale kalvarija 

až potim začala, 

ked didom veranda 

nova ša stavľala.

Raz na dida abo babu 

zhory dašto chpalo, 

ale nič važnoho

 iši ša nestalo.

Až jak zos drabiny 

strichu prikryvali, 

tak jak mich cimentu 

na zemľu upali.

Dobri, že iši baba 

kus dalše stojala, 

može by chuderka 

už v truňi ležala.

Dido babu minuli

 rebra dolamali, 

v nemocnici do kopy 

tyždeň ich davali.

Prikryti verandu 

majstra zme zavolali, 

dido už na drabinu

 vyjti nevladali.
57. Najkrajše šveto jari

Zajs tu mame Velikdeň 

najkrajše šveto jari, 

rozkvitli bahnitky 

už nam na chotari.
Na kvitnu nediľu 

v cerkvi ich švetime, 

zvyk že za obrazy 

soj ich založyme.

Na dvori i v domi 

velike upratovaňa, 

dostojňi privitati 

toto zmertvych vstaňa.

Na Velikodnu nediľu

 cerkvi zaplneny, 

kolo cerkvi kobriky 

dobrot naloženy.

Jeden ku druhomu 

chovame ša milo, 

keby to cilyj rik

 tak u ľudi bylo.

V rodinach pohoda 

radisť v sercach majut,

 pri sviatočnim stoli

 radi ša stričajut.

I paska pošvečena

lipše nam smakuje,

 v poneďiľok oblivati

mladež ša rychtuje.

Ne tak jak dakoli 

oblivačky byvali, 

kolo studni v potoku

 divky vykupali.

Tradiciju oblivaňa

 iši soj trimame, 

malo kotryj teper

 z vidrom oblivame.

Toty šveta rodiny

 jak magnet spajajut, 

toty šveta jari

 čaro svoje majut.
58. Dvome na posedi

Krasnoho jeleňa 

poľovnici vystopovali, 

na posedi pred večerom 

na ňoho čekali.
De mal ležovisko 

ani netušyli,

 v kamenistim potoku

 stopy ša stratili.

V hustych krjakoch

pri posedi ležovisko mal, 

byl staryj vybityj

 i odvahu mal.

Krasny parohy joho 

tam opisovali, 

že ležyt tak blizko 

ša nespodivali.

Posed už byl staryj 
pokus znim kyvalo, 

dašto vydumali 

by znima trebalo.

Posed ša zakyval 

na ša pozerali,

 tak jak zrily hrušky 

na zemľu padali.

Pušky na derevi 
zavišeny zostali, 

z blizka na jeleňa 

teper pozerali.

Jeleň pidňal holovu

 Jak Tarzan zareval,

 pokyval holovom 

a het ša poberal.

Dovho na ten rev 

oba spominali, 

ale joho parohy 

jak skalp nedostali.

Už toho jeleňa 

vece nevidili, 

čom chpali z posedu 

ša nepochvalili.
59. Moja bereza

Na staru berezu 

budu spominala,

 jak mala jem ša na ňi 

rada kolysala.
Z korovami na pole 

ku ňi jem chodila, 

byla iši mala 

cila byla bila.

Pomaly soj rosla

 i ja dospivala, 

ozdobny pasiky 

čorny dostavala.

Z korovami davno 

už jem nechodila, 

ale na berezu 

išim nezabyla.

Na prechadzku tam 

se jem ša vybrala, 

lisťa ji šumilo

 ja odpočivala.

Kolo ňoj berezy

 druhy zvyrastali, 

malyj berezovyj 

hajik zme tam mali.

Byla im jak mama 

bo už roky mala,

 zato ňa ku sobi 

tak často ťahala.

I hriby tam rosli 

krasny červeňaky, 

po zrizanych berezoch 

zostali lem pňaky.

I na pňaku zrizanim 

dobri ša sidilo, 

barz mi dobri bereza

 kolo tebe bylo.

A ked ťa zrizali 

často jem plakala,

 taku kamaratku 

už nebudu mala.
60. Dopravny nehody

Veľo ľudi rano 

do roboty odchodžajut, 

či ša nazad vernut 

otim nedumajut.
Vetšinom neopatrnosť 

alkohol uraduje,

 nehodu i porucha

 často sposobuje.

Keby doperedu 

ľude otim znali, 

v tot osudnyj deň 

by necestovali.

No karty osudu 

rozdany každomu, 

nemožeme znati 

što ša stane komu.

Slovo havarija 

denno denni skloňovane, 

každyj deň nešťasťa 

dajake ša stane.

Drahy preplneny 

lem ša ponahľame, 

že ša dašto stane

 na to nedumame.

Richly auta novy

 skazu prinašajut,

 hroby na cintorinoch

 novy pribudajut.

Ked neničit choroba 

ničit nas technika, 

zato nehodovosť

 je taka velika.

De? koli?jak?

lem Boh može znati, 

što nam je sudene 

to ša musit stati.

Veľo raz nehodam 

dast ša zabraniti, 

no dakotry neznajut

 toto pochopiti.
61. Neokresanyj

Ked byl iši malyj 

ša z ňoho šmijali,

 z jakoho ťa chlopče 

dereva kresali?
Ostrihanyj do hola 

ucha odstavali, 

pomidži nohy do „O“ 

mačky mu chtikali.

Ani divčata ša znim 

nechotili hrati, 

bo nič nedokazal 

z pisku zbudovati.

Roky ubihali 

postava ša vylipšovala, 

priroda pomaly 

nohy vyrovnala.

Vyrosli volosy 

ucha neodstavali, 

už divčata soj ho

 častiše vnimali.

Žali ho za vojaka 

tam ho vylipšali, 

divčata zo sela 

často mu pisali.

Lem jedňi odpisal: 

ste ša zňa šmijali, 

povič i ostatňim 

žeby nepisali.

Krajšy divčata tu

 jak vy tam na seli, 

što ste iši nikde

 zo sela nebyli.

Prišol na dovolenku 

hotovyj krasavec, 

de pišol frajirku 

mal na každyj palec.

Oženil ša na vojni

 darmo mu pisali, 

jakyj byl škarednyj 

už nespominali.
62. Tak mi povidala

Tak mi povidala

 jak sobi dumala,

že netakych jak ja 

frajiriv už mala.

Pačila ša mi barz 

čorny oči mala, 

rad jem zňom tancoval 

dobri tancovala.

No znam, že nerada 

zomnom tancovala, 

bo v tanci na druhych 

paribkiv žmurkala.

Pro toty jej oči 

malo jem spal v noči, 

jasňi mi povila

 nebylo pomoči.

Už jem ani nedumal 

žeby ňa chotila, 

ked mi otvoreňi

 do oči povila.

Vyhral jem milion 

ona ša doznala, 

perša byla v misti

 što gratulovala.

Žebym ša nehnival 

že tak nedumala,

 že ňa rada mat

 že lem srandovala.

Ľubiš miliony

 ne mene samoho, 

lem ty sobi hledaj 

frajira druhoho.

Ja za miliony

 lasku nekupuju, 

vozmu sobi taku 

što ja jej miluju.

Ľutuju lem toho 

chto soj ťa zobere, 

chto mat miliony 

falošny nebere.
Nebudu pered tobom 

kľakal na kolina, 

nebudu ťa prosil 

žebys ňa chotila.

63. Pjanyj v parku

Ležal pjanyj v parku

 takoj skoro zrana, 

sestrička ša do roboty

 cez park ponahľala.

Dumala, že infarkt 

veľo nevahala, 

umele dychaňa 

z ust do sut davala.

V parku ľude byli 

pijaka poznali, 

zo zdravotnoj sestry 

soj uťahovali.

Što ša Vam zachcelo 

pijaka cilovati?

nemožete molodšoho

 sobi pohledati.

Ked mu z ust do ust 

dychaňa davala, 

slivovica jak zbočky 

od ňoho ťahala.

Nešmijte ša ľude 

to moje povolaňa, 

že tot človek pjanyj 

ja otim neznala.

Povinosťom mojom 

žyvoty zachraňovati,

 i z Vas dachto tu mih 

z infarktom ležati.

Na misto sanitky 

zachitku zavolala, 

ked zistila koho 

v parku ratovala.

Netreba ša šmijati 

prihody šelijaky,

 ľude by soj mali

 v bidi pomahati.
64. Kupali ša slečny

Molody divčata 

pri vodi ležali, 

sonce im švitilo 

ša opaľovali.

Jedna druhu kremom 

šumňi namazali, 

žeby krasnu hnedu 

farbu tila mali.

Po blizku loziny 

chlopciv ukryvali, 

tam špekulovali

 što by vydumali.

Divčata na loziny

 šaty povišali,

 šaty z lozin zmizli 

ani nezbadali.

Chlopci za lozinami 
jak kozy mečali,
 asi toty kozy 
šaty im zobrali.

Šmichu bylo do popuku 
ked ša ukazali, 
každyj daky šaty
 v rukach soj trimali.

Za vernuťa ich mušili 
kremom namazati,
 bo i oni chceli
 kus bronzu nabrati.

Každa soj vybrala
 lem toho svojoho, 
veľo bylo kolo vody
 šmichu veseloho.

Lem molody znajut 
vo vodi vystrajati, 
sonce zachodilo 
treba perestati.

Už každyj zo svojom
 domu ša vertali, 
jak hrdličky sobi
do uška šepkali.
65. Nedumaj nedumaj

Nedumaj, nedumaj 

darmo rozdumuješ, 

ne tota najkrajša 

kotru ty miluješ.

Dumaš sobi dumaš 

že najkrajšu maš?

krajšu jes nevidil 

lem na jednu dumaš.

Šumna každa žena 

tam de je lem sama,

 iši jednu taku

 v zerkadli zbadala.

Ked ša vece zyjdut 

každa je inšaka,

 podľa toho sobi 

vyberat fešaka.

No ne každi žeňi 

krasa darovana, 

dakotra je šumna

 ked vymaľovana.

Tak isto jak ženy

 i chlopci vypadajut, 

oni v maľovaňu

 krasu nehledajut.

Podľa svoho vkusu 

divča vyberame, 

každyj soj dumame 

že najkrajšu mame.

Každyj hledat toho

 kotryj mu povoli, 

tak to chodit dnes 

tak bylo dakoli.

Keby zme soj šytky

 krasny vyberali, 

menej šumnišy by

 na ocet zostali.

Vyberjame soj 

serdeňku miloho, 

žeby zme ľubili 

se jeden druhoho.
66. Skoro jak slon

Sluchajte sušide 

što ja mam novoho, 

zabili diviaka 

pjatstvo kilovoho.
Nedajte ša vyšmijati!

vy virite tomu?

vy by uvirili že 

važyl i tonu.

Poľovnici i rybare 

veľo pridavajut, 

se dakoho šaleňaka

 nato najimajut.

Može važyl meter 

a vy naletili, 

dobryj deň sušide 

sobi z vas zrobili.

To by mušil byti slon 

žeby tiko važyl, 

naš poľovnik na slona

 by ša neodvažyl.

Že v Ondavi na hačok 

veľrybu ulovili,

 ta vy sušid i tomu 

može by virili.

Chvalenkariv treba 

se z rezervom brati, 

zvykli každyj jeden

 veľo pridavati.

Ja včera zabil muchu

 može kilo mala,

 taka tučna byla

 ani nelitala.

Nevirju vam sušid 

zle ste ša vyspali?
unas taky muchy

 nikda nelitali.

Ked ste virili druhym 

čom mi nevirite?

i ja možu klamati 

ta nenaletite.
